
“Элдин үнү жана ЖӨБ органдарынын жоопкерчилиги: бюджеттик процесс” долбоору
720001, Бишкек ш., Үмөталиев көч., 108. Тел. (0312) 97-65-30 (31, 32). Факс: 97-65-29. Вебсайт: www.vap.kg 
Өнүктүрүү саясат институту “Элдин үнү жана ЖӨБ органдарынын жоопкерчилиги: бюджеттик процесс” долбоорун (мындан ары – Долбоор) ишке ашырууда. Аталган Долбоорду Швейцариянын Өнүгүү жана Кызматташтык агенттиги (SDC) аркылуу Швейцария Өкмөтү каржылайт.

Долбоордун негизги максаты – жарандардын бюджеттик процесске катышуусун камсыз кылуу жана жеринде жашоо шарттарын жакшыртуу максатында ЖӨБ органдарынын жергиликтүү жамаат алдындагы жоопкерчилигин жогорулатуу.
“ЖЕРГИЛИКТҮҮ ЖАМААТТЫН МУКТАЖДЫКТАРЫН ЭСЕПКЕ АЛУУ МЕНЕН ЖЕРГИЛИКТҮҮ ДЕҢГЭЭЛДЕ ПЛАНДОО” КОНКУРСУ
Конкурстун максаты
Конкурстун негизги максаттары:
· муниципалитеттин өнүгүү пландарын жана программаларын түзүүдө жергиликтүү өз алдынча башкаруу органдарына жергиликтүү жамааттын муктаждыктарын көбүрөөк билүүсүнө дем берүү;

· калкты жамааттын жашоосуна жана жеринде чечим кабыл алуу процессине дагы да жигердүү катышууга шыктандыруу;

· ЖӨБ органдарынын өз планын мүмкүн болушунча реалдуу түзүүгө жана тажрыйба алууга шыктандыруу;
· ЖӨБ органдарынын калк алдында ачык-айкындуулук жана отчеттуулук деңгээлин жогорулатуусуна көмөктөшүү.
Өтүнмө берүүчүлөр
Конкурска Ош, Нарын жана Чүй облустарынын айылдык аймактарынын жана Кемин шаарынын жергиликтүү өз алдынча башкаруусунун аткаруу органдары өтүнмө жибере алышат. Алар жергиликтүү жамааттын керектөөлөрүн эсепке алып, алардын катышуусу менен 2020-жылга өнүгүү программаларын жана/же пландарын (СЭӨП, БАП) иштеп чыгып, бекитишет.
Өтүнмөлөрдү баалоо үчүн төмөнкүдөй критерийлер колдонулат:
Өтүнмөлөр беш баллдык система боюнча бааланат. Мында СЭӨПны/БАПты даярдоо процессин уюштуруунун сапаты төмөнкү критерийлерге ылайык бааланат:
	#
	Критерий 
	Критерийдин салмагы

	1
	Аялдарды кошкондо (30 пайыздан кем эмес), катышуучулардын саны жана калктын муктаждыктарын аныктоо боюнча өткөрүлгөн иш-чаралардын сапаты
	20 %

	2
	Аялдардын, социалдык жактан аялуу катмардын, ден соолугунан мүмкүнчүлүгү чектелүү адамдардын катышуусу жана алардын муктаждыктарын эсепке алуу 
	10 %

	3
	Жамааттын муктаждыктарын изилдөөнүн жүрүшүндө аныкталган артыкчылыктуу көйгөйлөрдүн СЭӨПда/БАПта чагылдырылышы.
	20 %

	4
	Программанын/СЭӨПнын/БАПтын сапаты (көйгөйдүн туюндурулушу, тапшырмалар, иш-аракеттердин толук сүрөттөлүшү, каржылоо булактары жана баалоо индикаторлору).
	20 %

	5
	СЭӨПда/БАПта ресурс менен камсыздоонун реалдуу чагылдырылышы
	10 %

	6
	СЭӨПны/БАПты бекиткенге чейин жана андан кийин ЖӨБ органдарынын калк менен түзгөн кайтарым байланышынын сапаты (чогулуштарды/жыйындарды уюштуруу жана маалымдоо).
	20 %

	
	БААРЫ:
	100 %


Аялдарды кошкондо (30 пайыздан кем эмес), катышуучулардын саны жана калктын муктаждыктарын аныктоо боюнча өткөрүлгөн иш-чаралардын сапаты. Жарандардын муктаждыктарын аныктоодо колдонулган механизмдердин санына жана тибине өзгөчө көңүл бурулат. Баарынан көп механизмдерди колдонгон ЖӨБ органдарына жогорку баллдар берилет. Бардык айылдардын тургундарынын, жаш курак боюнча түрдүү категорияга кирген адамдардын пикирлери эсепке алынганы маанилүү. Калктын жигердүүлүгү жогору болгон, муниципалитеттин жашоочуларынын жалпы санына карата катышуучулардын саны көп болгон муниципалитеттерге артыкчылык берилет. Ошону менен бирге аялдардын катышуусу да жогору болушу керек – жамаат муктаждыктарын аныктоо боюнча иш-чаралардын катышуучуларынын жалпы санынан 30 пайыздан кем болбоого тийиш.
Аялдардын, социалдык жактан аялуу катмардын, ден соолугунан мүмкүнчүлүгү чектелүү адамдардын катышуусу жана алардын муктаждыктарын эсепке алуу. СЭӨП/БАП долбоорун даярдоодо, муктаждыктарды аныктоодо калктын социалдык жактан аялуу катмарларынын пикирлери эсепке алынганын көрсөтүш керек. Максаттуу топтордун пикирлерин эсепке алуу боюнча өзүнчө иш-чаралар өткөрүлдүбү? СЭӨП/БАП долбоорун талкуулоого калктын социалдык жактан аялуу катмарынын өкүлдөрү, ден соолугунан мүмкүнчүлүгү чектелүү адамдар катыштыбы? Ошону менен бирге СЭӨП/БАП долбоорун даярдоодо жумушчу топтун курамында, демилгелүү топтордо, жамааттын муктаждыктарын аныктоо боюнча иш-чаралардын катышуучулары арасында аялдардын,  ден соолугунан мүмкүнчүлүгү чектелүү адамдардын санын көрсөтүш керек. Бул маалыматты, анын ичинде статистикалык маалыматтарды СЭӨП/БАПта бөлүп көрсөтүү зарыл.
Жамааттын муктаждыктарын изилдөөнүн жүрүшүндө аныкталган артыкчылыктуу көйгөйлөрдүн СЭӨПда/БАПта чагылдырылышы. Пландоо маалында жергиликтүү жамааттын пикирлерин жана чыныгы муктаждыктарын эсепке алуу маанилүү. Мүмкүнчүлүктөр, биринчи кезекте финансы каражаттары чектелүү болгон учурда калктын артыкчылыктуу маселелерин аныктоо өзгөчө актуалдуу болот. Буга байланыштуу жергиликтүү бюджеттин каражаттарын эффективдүү бөлүштүрүп, чукул арада чечилиши керек болгон артыкчылыктуу көйгөйлөрдүн негизинде планды реалдуу түзүү үчүн ЖӨБ органдарына калктын артыкчылыктуу маселелерин аныктоо сунушталат. Программада/планда жамааттын муктаждыктарын аныктоонун жыйынтыктары менен документтин ортосундагы байланыш так билинип турушу абзел.
Программанын/СЭӨПнын/БАПтын сапаты (көйгөйдүн туюндурулушу, тапшырмалар, иш-аракеттердин толук сүрөттөлүшү, каржылоо булактары жана баалоо индикаторлору). Планда каралып жаткан көйгөйлөр так туюндурулуп, чагылдырылышы керек, көйгөйдү чечүү үчүн тапшырмалар баскыч-баскычы менен көрсөтүлүп, конкреттүү иш-аракеттер жана жооптуу адамдар, ошондой эле аткарылган иштерди баалоо индикаторлору так сүрөттөлүүгө тийиш.
СЭӨПда/БАПта ресурс менен камсыздоонун реалдуу чагылдырылышы. Планда колдо болгон жана/же пландалып жаткан каржылоо булактары, анын ичинде жергиликтүү бюджет, инвестициялар, демөөрчүлөрдүн жардамы жана башкалар көрсөтүлүшү керек. Программаны/планды аткаруу үчүн ресурстардын булагы катары акча каражаттарын чагылдыргандан тышкары муниципалдык менчик объекттери, адам ресурстары өңдүү башка мүмкүнчүлүктөрдү да көрсөтүү зарыл.
СЭӨПны/БАПты бекиткенге чейин жана андан кийин ЖӨБ органдарынын калк менен түзгөн кайтарым байланышынын сапаты. ЖӨБ органдары документтин долбоорун жалпыга жеткиликтүү болгон жерлерде, анын ичинде маалымат такталарында, ЖӨБ органынын сайтында ж.б. жайгаштыруу менен программанын/пландын долбоору тууралуу калкты маалымдар кылышы керек. Программанын/пландын долбоору жамаат менен кошо талкууланышы абзел. Документтин долбоорун талкуулоо боюнча чогулуш, жыйын же жолугушуу тууралуу маалымат муниципалитеттин бардык жашоочуларына жеткиликтүү болууга тийиш. Бул үчүн жарыя, афиша, чакырууларды таратуу, жарыяны муниципалитеттин сайтында жарыялоо, социалдык тармактар, ЖӨБ органдарына жеткиликтүү болгон башка ыкмалар колдонулса болот. Документтин долбоорун талкуулап жаткан маалда жашоочулар өз сунуштарын берип, пикирин айтып, толуктоолорду киргизе алышат. Ресурстар чектелүү болгон шарттарда бардык эле сунуштар документке кире бербейт. Бирок адамдарга эмне үчүн алардын пикирлери эсепке алынбай калганын түшүндүрүп берүү зарыл. Коомдук талкуунун жыйынтыгы боюнча ЖӨБ органдары калктын төмөнкүдөй маалыматтарга жете алуусун камсыздашы керек: жергиликтүү кеңеш бекиткенден кийинки СЭӨП/БАП, анда талкуунун жыйынтыгы боюнча кандай толуктоолор киргизилгени тууралуу толукталган маалымат камтылат. Бул маалыматтар муниципалитеттин сайтында, маалымат такталарында, жалпыга маалымдоо каражаттарында ж.б. жайгаштырылышы керек. Маалыматтык өнөктүктүн сапаты колдонулган механизмдердин санынын жана түрүнүн негизинде бааланат. Калкты кабардар кылуу үчүн эң көп механизмдерди колдонгон ЖӨБ органдарына жогорку баллдар берилет.
Байгелер
Конкурстун жалпы байге фонду 400 000 сомдун тегерегинде болот. Байге фонду үчүн каражатты Швейцариянын Өнүктүрүү жана кызматташтык агенттиги (SDC) аркылуу Швейцария Өкмөтү каржылаган “Элдин үнү жана ЖӨБ органдарынын жоопкерчилиги: бюджеттик процесс” Долбоору (мындан ары – Долбоор) бөлүп берди.
Конкурстун жеңүүчүлөрүнө гранттар төмөнкү тартипте ыйгарылат:

I орун   – 100 000 сомго чейинки өлчөмдөгү байге;

II орун – 80 000 сомго чейинки өлчөмдөгү байге;

III орун – 70 000 сомго чейинки өлчөмдөгү байге;
Шыктандыруучу байгелер – ар бири – 35 000 сом өлчөмүнө чейин байгелер
Байге каражаттары жергиликтүү өз алдынча башкаруунун ишинин натыйжалуулугун жогорулатуу үчүн, анын ичинде коомдук иш-чараларды өткөрүү үчүн багытталган жабдууларды сатып алууга колдонулушу мүмкүн. Мындай жабдууларга төмөнкүлөр кириши ыктымал:

· Компьютердик жабдуулар: компьютерлер, принтерлер, USB модемдер, санарип фотокамералар, проекторлор, проектор үчүн экрандар;
· Коомду маалымдар кылуу системалары: микрофондор, колонкалар, үн күчөткүчтөр;
· Коомдук иш-чараларды өткөрүү үчүн эмеректер: отургучтар, креслолор, үстөлдөр;
· Мектептер үчүн спорт шаймандары: спорттук кийимдер, топтор, торлор;

· Музыкалык аспаптар: комуздар, гитаралар, аккордеондор, синтезаторлор;

· Бала бакчалар үчүн китептер, оюнчуктар;

Долбоор конкурстун байге фондун толук колдонуу-колдонбоо укугун өзүндө калтырды.
Конкурстук комиссия

Конкурстук комиссиянын курамына төмөнкүлөрдүн өкүлдөрү киришет: 

1. Жергиликтүү өз алдынча башкаруу иштери жана этностор аралык мамилелер боюнча мамлекеттик агенттиктен
 




                          1 адам;



2. ЖӨБ Союзунан







             1 адам. 
3. Өнүктүрүү саясат институтунан                                                                                1 адам;

4. “Элдин үнү жана ЖӨБ органдарынын жоопкерчилиги: бюджеттик процесс” Долбоорунан – 1 адам;
Комиссия өтүнмө берүүнүн акыркы күнүнөн кийин бир айдын ичинде берилген материалдарды карап чыгып, критерийлерге ылайык аларга балл берип, жыйынтыктоочу баа боюнча жеңүүчүлөрдү аныктайт. Конкурстук комиссиянын чечимин каржылаган уюм жактырышы керек.
Долбоордук өтүнмөнү жиберүүнүн мөөнөтү
Өтүнмөлөрдү 2019-жылдын 1-сентябрынан 15-сентябрга чейин “Элдин үнү жана ЖӨБ органдарынын жоопкерчилиги: бюджеттик процесс” Долбоорун ишке ашырып жаткан Өнүктүрүү саясат институтуна жибериш керек.
Өтүнмөнү Долбоордун адиси Алтынай Бузурманкуловага төм. дарек боюнча жибериңиз: Бишкек шаары, Үмөталиев көчөсү, 108-үй. Тел.: (0312) 97-65-30 (31, 32). Факс: 97-65-29 же ABuzurmankulova@dpi.kg  электрондук дарегине кат жазсаңыз болот.
Өтүнмөнү даярдап жатканда консультациялык жардам зарыл болсо, Долбоордун адистери Роза Суранчиевага жана Танат Осмонкуловго кайрылууңузду өтүнөбүз. Тел.: (0312) 97-65-30 же электрондук даректерге кат жазыңыз: tosmonkulov@dpi.kg; rsuranchieva@dpi.kg.
Ош, Нарын жана Чүй облустарынын муниципалитеттери үчүн 
“Элдин үнү жана жергиликтүү өз алдынча башкаруу органдарынын жоопкерчилиги: бюджеттик процесс” Долбоорунун “Жергиликтүү жамааттын муктаждыктарын эсепке алуу менен жергиликтүү деңгээлде пландоо” 

конкурсуна катышуу үчүн

ӨТҮНМӨНҮН ФОРМАСЫ
Алтынай Бузурманкулованын атына төм. дарек боюнча жибериңиз: 
Бишкек шаары, Үмөталиев көчөсү, 108. Тел: (312) (0312) 97-65-30 (31, 32)., факс 97-65-29; ABuzurmankulova@dpi.kg
I БӨЛҮМ. ЖАЛПЫ МААЛЫМАТ
1. Муниципалитеттин аталышы:__________________________________________________________

2. 2020-жылга СЭӨП/БАП долбоору боюнча чогулуштар өтчү күнү___________________________

3. Жамааттын муктаждыктарын аныктоо боюнча иш-чаралардын катышуучуларынын саны:___ адам, алардын ичинде ____ аял.
4. Ыйгарым укуктуу адам менен байланыш жолдору (аты-жөнү, кызматы, байланышуу үчүн маалыматтар)________________________________________________________________________
II БӨЛҮМ. Жамааттын муктаждыктарын аныктоо боюнча иш-чаралар.
5. Жамааттын муктаждыктарын аныктоо максатында сиз өткөргөн иш-чараларды белгилеңиз (статистикалык маалыматтарды жазыңыз). 

	№
	Иш-чаралар
	Катышуучулардын саны
	Алардын ичинде аялдардын саны

	1
	ЖМБА (жамаат муктаждыктарын биргелешип аныктоо)
	
	

	2
	Фокус топтор
	
	

	3
	Чогулуштар
	
	

	4
	Жыйындар
	
	

	5
	Аялдар үчүн фокус-топтор
	
	

	6
	Ден соолугунан мүмкүнчүлүгү чектелүү адамдар үчүн фокус-топтор
	
	

	7
	Башкасы (толук жазыңыз)
	
	


Жогорудагы мисалдардан тышкары башка түрлөрүн колдонсоңуз, алар тууралуу толугураак жазууңузду өтүнөбүз.
III БӨЛҮМ. СЭӨП\БАП ДОЛБООРУН ДАЯРДАП ЖАТКАНДА ЖАРАНДАРДЫН РЕАЛДУУ КАТЫШУУСУН КАМСЫЗДОО.
6. СЭӨП/БАП долбоорун талкуулоо боюнча өткөн чогулушта жарандар берген сунуштарды/комментарийлерди/суроолорду санап бериңиз/сүрөттөңүз.
7. Эгерде СЭӨП/БАП долбооруна жарандардын сунушуна жооп катары өзгөртүүлөр киргизилсе, пункттарды көрсөтүңүз (кайра каралып чыккан СЭӨП/БАП долбоорунун көчүрмөсүн тиркеп коюуңузду жана өзгөртүүлөрдү бөлүп көрсөтүүңүздү өтүнөбүз)
IV БӨЛҮМ. ЧОГУЛУШТАРДА БАЛАНСТАЛГАН КАТЫШУУНУ КАМСЫЗ КЫЛУУ.
8. Аймактагы бардык айылдардын жана/же шаардагы бардык кичирайондордун тургундарынын пикирилери эсепке алындыбы? СЭӨП/БАП долбоорун талкуулоодо бардык айылдардын/кичирайондордун өкүлдөрү чакырылганбы? 
9. Жамааттын муктаждыктарын аныктоо жана СЭӨП/БАП долбоорун даярдоо иш-чараларына калктын социалдык жактан аялуу катмарларынын, азчылыктын өкүлдөрү, ден соолугунан мүмкүнчүлүгү чектелүү адамдар катыштыбы? Алар жалпы катышуучулардын санынан канча пайызды түздү? Алардын катышуусун кантип камсыз кылганыңызды кыскача сүрөттөп берүүңүздү өтүнөбүз.
10. Жамааттын муктаждыктарын аныктоо жана СЭӨП/БАП долбоорун даярдоо иш-чараларына аялдардын катышуусун сүрөттөп бериңиз. Муниципалитеттин аймагында жашаган аялдардын санын, калктын муктаждыктарын аныктоо боюнча иш-чараларга катышкандардын арасында аялдардын санын, жумушчу топтун курамына кирген аялдардын санын, СЭӨП/БАП долбоорун талкуулоого катышкан аялдардын санын жазыңыз.

V БӨЛҮМ. КАЙТАРЫМ БАЙЛАНЫШ (СЭӨП/БАП ДОЛБООРУН ТАЛКУУЛОО БОЮНЧА ЧОГУЛУШКА ЧЕЙИН ЖАНА АНДАН КИЙИН ЖАРАНДАР МЕНЕН МААЛЫМАТ АЛМАШУУ)
11. СЭӨП/БАП долбоорун коомдук талкуулоого чейин жана андан кийин калктын маалыматка жеткиликтүүлүгүн камсыздоо боюнча ЖӨБ органдары кандай иштерди жасаганын көрсөтүңүз (бардык колдонулган түрлөрүн белгилеңиз).
СЭӨП/БАП долбоорун талкуулаганга ЧЕЙИН:

___________
документтин долбоорун талкуулоо боюнча чогулуштарга чакыруу барактары
___________
алдыда болчу чогулуш тууралуу жарыя/афишалар 

___________
жарыяны муниципалитеттин сайтында жайгаштыруу
___________          жергиликтүү радио, ТВ аркылуу кабарландыруу
___________          жергиликтүү гезиттер аркылуу кабарландыруу
___________   социалдык тармактар/телефон чалуулар/смс билдирүүлөр ж.б. аркылуу кабарландыруу.

___________        башка жол
СЭӨП/БАП долбоорун талкуулап, түшүндүрмөлөрдү бергенден КИЙИН:
___________
бекитилген СЭӨПны/БАПты маалымат такталарына жайгаштыруу 
___________
бекитилген СЭӨПны/БАПты жергиликтүү гезиттерге жайгаштыруу
___________
муниципалитеттин сайтында жайгаштыруу
___________
башка жол
Эгерде сиз мисал катары келтирилгендерден тышкары дагы башка формаларды колдонсоңуз, алар тууралуу кененирээк жазып коюуңузду өтүнөбүз.
12. Маалымат алмашуунун ар бир түрү үчүн маалымат алмашуу боюнча өткөрүлгөн иш-чаранын/иш-чаралардын ордун жана күнүн жазыңыз (мисалы, «Райондук гезит» гезити, 2019-жылдын 5-майы, 1-бет; же болбосо мэриянын имаратынын фойесинде коомдук жарыя тактасы, 1-кабат – 2019-жылдын 5-июнь күнүнөн 30-июнга чейин СЭӨП/БАП долбоору (бекитилген варианты) өзгөртүүлөрү менен жайгаштырылды)
 Өтүнмөгө төмөнкүлөр сөзсүз тиркелиши керек:

1) Жамааттын муктаждыктарын аныктоо боюнча иш-чараларда жазылган протоколдордун көчүрмөсү, катышуучулардын тизмеси, иш-чаралар маалында тартылган сүрөттөр;
2) СЭӨП/БАП долбоорун талкуулаганга чейин жана андан кийинки маалымат өнөктүгүнүн материалдарынын көчүрмөлөрү;
3) 2020-жылга СЭӨП/БАП долбоорун талкуулоо боюнча чогулуштарда жазылган протоколдордун, катышуучулардын тизмесинин көчүрмөлөрү;
4) СЭӨП/БАП долбоорун бекитүү тууралуу жергиликтүү кеңештин депутаттарынын сессиясынын токтомунун көчүрмөсү;
5) чогулуштун жыйынтыктары тууралуу макалалардын, жарыялардын, билдирүүлөрдүн ж.б. көчүрмөлөрү (кайтарым байланыш);

6) 2020-жылга бекитилген СЭӨП/БАП;

